
Äntwert vum Minister fir Mobilitéit an ëffentlech Aarbechten op d'parlamentaresch Fro n° 
7796 vum 17. Mäerz 2023 vum Här Deputéierten Jeff Engelen. 

Am Kader vun Entretiensaarbechten un der Geröllkummer am Agang vum Tunnel Bierden, gouf 
am Summer 2022 eng Fielsformatioun detektéiert, déi eng potenziell Gefor kéint duerstellen. 
D'Expertise huet erginn dat hei keen imminente Risk bestoe géif, mee eng präventiv Befestegung 
ubruecht wier. Dës Aarbechte goufen du programméiert an am Januar 2023 ugefaangen. Et ass 
dervun auszegoen, dass schlecht Wiederkonditiounen d'Lag verschlëmmert hunn an et dunn zu 
dem bekannte Fielsrutsch koum. 

Am Tunnel Schieburg waren den 13. Februar 2023 déi virgesinnen Injektioune fäerdeg an et ass 
ugefaange ginn am Tunnel d’Effikassitéit vun dësen Aarbechten ze kontrolléieren. Heibäi huet 
misse festgestallt ginn, dass zousätzlech Injektioune noutwendeg sinn. Dës ware réischt de 16. 
Mäerz 2023 fäerdeg. Eng Kommunikatioun virun dësem Datum hätt keng nei Elementer bruecht. 
An dësem Kontext verweisen d’CFL op hir Pressekonferenz vum 23. Mäerz 2023 wou de Stand 
vun den Aarbechten zu deem Zäitpunkt erkläert gouf. 

Den Zuchverkéier tëschent Ettelbréck a Kautebaach respektiv Kautebaach a Wooltz wäert den 8. 
Mee 2023 rëm opgeholl kenne ginn. Bedingt duerch d’Imprevue mat deene bei der aktueller Phas 
vun den Aarbechten am Tunnel Schieburg muss gerechent ginn, kann fir de Streckendeel 
Kautebaach – Clierf nach keen Datum genannt ginn. 

Lëtzebuerg, de 17. Abrëll 2023. 

De Minister fir Mobilitéit an ëffentlech Aarbechten 

(s.) François Bausch 

